
Perez-Nievas kontseilariak Haur eta Lehen Hezkuntzako ikasturtea inauguratu du Cintruenigoko ‘Otero de Navascués’ ikastetxean.
Inaugurazio-ekitaldi ofizialaren ostean, Haur Hezkuntzako 2. zikloko ikastetxe publiko berria eraikitzeko hitzarmena sinatu dute. Ikastetxe berriak lau hezkuntza-linea jartzeko moduko edukiera izango du. 
Asteartea, 2008ko irailak 16.  Hezkuntza kontseilari Carlos Pérez-Nievas jaunak Haur eta Lehen Hezkuntzako 2008-2009 ikasturtea ofizialki inauguratu du Cintruenigoko “Otero de Navascués” ikastetxe publikoa. Ikastetxe hori, Hizkuntzen Tratamendu Bateratua (TIL) aplikatuko duen eskoletariko bat da, eta 90 ikasle izango ditu, guztira, Haur-eskolan (hiru urtekoak). 

Inaugurazio-ekitaldi ofizialaren ostean, Hezkuntza kontseilariak eta Nabaskozeko alkate Adolfo Navascués jaunak Haur Hezkuntzako 2. zikloko (3 eta 6 urte bitarteko haurrak) ikastetxe publiko berria eraikitzeko hitzarmena sinatu dute. Ikastetxe berriak lau hezkuntza-linea jartzeko moduko edukiera izango du, bai eta jantoki-zerbitzua ere.
Hizkuntzen Tratamendu Bateratuan aitzindaria

Jakina denez, Hizkuntzen Tratamendu Bateratuaren (TIL) ikuspegian oinarrituta, Hizkuntza Departamentuak Hizkuntza-eredu eleaniztuna finkatu du. Eredu horrek ingelesa eta gaztelera ditu oinarri, eta horri gehitu behar zaizkio euskara, eta beste hirugarren hizkuntza bat (frantsesa, alemana), hala badagokio.  Proposamen horren oinarriak, legegintzaldi honetan finkatu, eta 2008-2009 ikasturte berrian jarriko dira abian, ikastetxe publiko ugaritan (Cintruenigo, Noain, Beriain, Burlatako Hilarion Eslava eta Lizarrako Remontival); horiei gehitu behar zaizkie, dagoeneko proposamena iaztik aplikatzen duten zentroak:  Tuterako Elvira España, Benjamín de Tudela, Cardenal Ilundáin, Azpilagaña, José Mª Huarte, Doña Mayor, Catalina de Foix, Camino de Santiago, Añorbe eta Atarrabiako Lorenzo Goikoa. Era berean, sortzen diren zentro berriek hizkuntza-eredu hori erabiliko dute, Hezkuntza Departamentuak defendatzen duen gizarte-kohesioko eta elkarbizitzarako filosofiarekin bat etorriz.
Cintruenigoko Otero de Navascues ikastetxe publikoak, beraz, Nafarroako Gobernuak sustaturiko programa eleaniztunari ekin dio. Hizkuntzak bateratzeko tratamendu horren bidez, ingelesezko ikasketak areagotu egiten dira, euskara kanpoan utzi gabe (zentroa aurreko ikasturteetatik irakasten den hizkuntza izanik). Modu horretara, hasi berri dugun ikasturtean, 84 dira, dagoeneko ingelesezko ikaskuntza intentsiboa (elebiduna) aukeratu ahal izan duten haurrak. Horietatik 18k, gainera, ikasketak euskaraz egitea ere hautatu dute.
Modu progresiboan, hau da, ikasturtez ikasturte gauzatuko den programa elebidunaren (eta eleaniztunaren) ezarpena bermatzeko, Hezkuntza Departamentuak ikasketa-buru laguntzaile bat izendatu du programaren koordinatzailea eta liderra izan dadin. Horrez gain, pertsona hori arduratuko da Departamentuaren eta Nafarroako zentroen sareko kideen arteko lotura bermatzeaz, bi-biek eskaintzen baitituzte programa eleaniztunak. 
Zentroko irakasleek programa hori aplikatu ahal izateko gaitasun nahikoa dute: Ingelesez jarduten duten irakasle biek hartu zuten parte atzerrian eskolak emateko praktika-programan, horretarako lan-lizentzia izan zutelarik. Gainera, antzeko beste ikastaro bat egiten hasi da, aste honetan bertan, zentroko beste irakasle bat. Proiektuan sartuta dagoen Haur-hezkuntzako talde osoak, gainera, lansaio berezi batzuetan parte hartu du, oraintsu, Nafarroako gainerako ikastetxeetan aipatu plana abian jarri duten zentroetako irakasleekin batera. Ondorioz, programa akademikoak asten guztira dituen 28 saioetatik 11 ingelesez ematen dira. 
Zentroko ikasle, talde eta irakasleak 

2007-2008 ikasturtean 740 ikasle izango dira Cintruenigoko “Otero de Navascués” ikastetxean (273 Haur Hezkuntzan eta 464 Lehen Hezkuntzan); irakasleak, berriz, hirurogei izan ziren.  


Indarreko ikasturtean, Haur Hezkuntzako 1. mailan (hiru urtekoak) 90 ikasle berri izango dira TIL programa berrian, horietatik 18 euskaraz. Haur Hezkuntzako 2. mailan, 79 ikasle izango dira G ereduan, eta 15 berriz A ereduan; 3. mailan, 83 daude G ereduan eta A ereduan, berriz, 7. Lehen Hezkuntzako sei ikasturteetan 396 ikasle matrikulatu dira G ereduan eta 68, berriz, A ereduan.

Arestian esan bezala, 2004-2005 ikasturtetik hona, hazi egin da zentro honetako ikasle kopurua. Urte horretan, ikasleak 562 izan ziren eta taldeak, berriz, 27; hurrengo ikasturtean 586 ikasle izan ziren; 2006-2007 ikasturtean, 651; 2007-2008an 703; eta aurten 737 daude, 34 taldetan banatuta.

Cintruenigoko “Otero de Navascués” ikastetxe publikoa aitzindaria da, baita ere, Lehen mailako ikasleekin sarean lan egiteari dagokionez, kalitate-kudeaketako sistemen arabera, betiere.  Zentro horretan frantsesa irakasten da atzerriko hizkuntza moduan Lehen mailako hirugarren zikloan (5. eta 6. mailan).  

Eskolako jantoki-zerbitzua 2005-2006 ikasturtean hasi zen funtzionatzen. 

Haur Hezkuntzako bigarren zikloko (3-6 urte bitartekoak) Ikastetxe berria.

Goian esan bezala, ikasturte berriaren inaugurazio-ekitaldi ofizialaren ostean, Hezkuntza kontseilariak eta Nabaskozeko alkate  jaunak Haur Hezkuntzako 2. zikloko (3 eta 6 urte bitarteko haurrak) ikastetxe publiko berria eraikitzeko hitzarmena sinatu dute.  

Izan ere, Cintruenigoko herriak bizi duen garapen ekonomiko nahiz hirigintzako garapenaren ondorioz, hazkunde demografiko handia bizi izan da, eta horrek eragin zuzena du bai Haur Hezkuntzan, bai Lehen Hezkuntzan. Hori horrela, oraindik aurrera ikaskuntza horiek biak bi eraikin desberdinetan emango dira. Eraikin berri horiei Otero I eta Otero II izena emango zaie. Beharrezkoa izango da bi-biak handitzea. Hala ere, Otero I eraikinak ez du espazio fisiko material nahikorik handitze hori gauzatzeko.

Arazo horiei konponbidea emateko, Cintruenigoko Udalak sustatu nahi du, alde batetik, 0 eta 3 urte artekoentzako Haur Hezkuntzako lehen zikloko zentroa eta, bestetik, Haur hezkuntzako bigarren zikloko (3tik 6ra) zentroa, biak ere Udalerriko poligonoko partzelan dagoen lur-eremuan.  Eraikin berri horrek egungo “Otero I” Ikastetxe Publikoko espazio-programa ordezkatu eta osatuko luke; gainera, 4 linea edukitzeko beste edukiera izango luke, jantokiko zerbitzu eta guzti. 

Obra horiek egiteko aurrekontua, proiektua idatzi eta obrak zuzentzeko gastuak barne, 2.451.976 eurokoa da eta. Erabakia jasotzen duen testuaren arabera, Hezkuntza Departamentuak 1.862.933 €ko finantzaketa emango du. Departamentu hori arduratuko da, gainera, eraikin berriaren inguruko aurreproiektua idatzi eta Cintruenigoko Udalari emateaz, azken horren obrak kontratatu ditzan.

Cintruenigoko Udala, bere aldetik, 0-3 urte artekoentzako zentroa sustatu eta ikastetxe berria eraikitzeko beharrezkoak diren baliabideak eskainiko ditu, bai eta obraren proiektua idatzi eta zuzentzeko ordainsariak ere. Hala ere, eta goian esan bezala, Hezkuntza Departamentuak 1.862.933 €ko finantzaketaren bidez parte hartuko du, BEZ barne.

